
Surah 40: Ghafer - ر سورة غاف  

 

يم                                                                 رح رحمن ال سم الله ال  ب

[40:0] Bismi ALLAH, Alrahman, Alrahim.* 

 

[40:1]     M.* 

 

*40:1 Baqaqen “Ha Min” sun auku a cikin Surori 40-46. Adadin aukuwan 

harrufa “Ha” da “Min” a cikin Surori bakwai watau 2147 ko kuwa 19x113 

(Shafi 1)  

 

 

[40:2] Saukar da wannan Littafi daga ALLAH ne, Mabuwayi, Masani. 

  

 

[40:3] Mai gafarta zunubai, kuma Mai karbar tuba, Mai tsananin azaba, 

kuma Mai ikon wadatarwa. Babu abin bautawa sai Shi. Zuwa gare Shi ne 

makoma take.  

 

 

[40:4] Babu mai jayayya da ayoyin ALLAH sai wadnada suka kafirta. 

Saboda haka, kada cin nasaransu na ganin ido ya rude ka.   



 

[40:5] Mutanen Nuhu sun qaryata a gabaninsu, da wadansu ‘yan hamayya  

da suke a bayansu. Kuma kowace al'umma ta muzguna wa Manzonsu, 

domin su kau da shi. Kuma suka yi jayayya da qarya domin su kayar da 

gaskiya da ita. Sai Na azabtad da su; to, yaya azabaTa ta kasance?  
 

 

[40:6] Kuma kamar haka kalmar buga hatimin Ubangijinka ta wajaba a kan 

wadanda suka kafirta, domin su 'yan wuta ne. 

 

 

Mala’iku suna istigfari domin Muminai 

 

[40:7] Wadanda ke fadancin Al'arshi da wadanda ke kewayenta, suna tasbihi 

na godiya ga Ubangijinsu, kuma suna yin imani da Shi. Kuma suna yin 

istigfari domin wadanda suka yi imani (suna cewa): "Ubangijinmu, 

rahamarKa da ilminKa ya yalwaci dukan kome. Ka yi gafara ga wadanda 

suka tuba kuma suka bi hanyarKa, kuma Ka tsare masu azabar Jahim."  



 

 

[40:8] "Ubangijinmu, Kuma Ka shigar da su a gidajen Aljannar zama, wanda 

Ka yi masu wa'adi, su da wanda suka kyautata daga iyayensu da matan 

aurensu da zurriyarsu. Kai ne Mabuwayi, Mafi hikimah." 

  

 

[40:9] "Kuma Ka kare su daga munanan ayyuka, wanda Ka kare daga 

munanan ayyuka a ranarnan, to, Ka yi masa rahamah. Wannan shi ne 

babban rabo mai girma."  
 

 

Allah KADAI: 

Kafirai Sun Shaida 

 

[40:10] Za gaya wa wadanda suka kafirta, "Qin jinin ALLAH (a gare ku) shi 

ne mafi girma daga qin jininku a kanku. Saboda an kira ku zuwa ga imani, 

sai kuka gommaci ku kafirce." 

  



 

Allah KADAI: Kafirai 

Za Su Dandana Mutuwa Biyu 

 

[40:11] Za su ce, "Ubangijinmu, Ka matar da mu sau biyu,* kuma Ka rayar 

da mu sau biyu; saboda haka mun yarda da laifuffukan mu. To, shin, akwai 

wata hanyar fita?" 

 

*40:11-12 Kafirai suna yin mutuwa biyu ne, alhali kuwa salihai ba su 

dandana mutuwan gaba da wanda suka riga suka yi 944:56]. Dubi Shafi ta 

17. Dalilin zuwa Jahannama yana bayyana; har ma ga wadanda suke shirka 

da waninSa (dubi 39:45).  
 

 

Allah KADAI: 

Lura Da Dalili 

 

[40:12] Dalili shi ne, lokacin da idan aka kira ALLAH Shi KADAI, sai ku 

kafirta, amma idan aka yi shirki da Shi, sai ku yi imani. Saboda haka, 

hukuncin ALLAH ya tabbata; Shi Madaukaki ne, Mai girma. 

  

 



[40:13] Shĩ ne Wanda ke ta nuna maku ayoyinSa, kuma Ya saukar da arziki 

daga sama saboda ku, kuma sai wadanda suka miqa wuya za su yi tunani. 

  

 

[40:14] Saboda haka, ku duqufad da addini ga ALLAH KADAI, ko da kafirai 

ba su so. 

  

 

[40:15] Mai daukaka darajoji, Mai Al'arshi, Yana aikawa da ruhi daga 

al'amarinSa a kan wanda Ya so daga bayinSa, domin ya yi gargadi game da 

ranar gamuwa.  
 

 

[40:16] Ranar da za fallasa kowa duka; babu wanda zai iya boye kome daga 

ALLAH. "Mulki ga wa ya ke a rannan?" Yana ga ALLAH, Madaukaki, Mai 

tilastawa. 

  

 

Ku Yi Shirin Babbar Rana 

 

[40:17] A ranar nan, za saka wa kowace rai a game da abin da ta aikata. 

Babu zalunci a ranar nan. ALLAH Shi ne Mafi gaggawar hisabi.  



 

 

Babu Ceto 

 

[40:18] Kuma ka yi masu gargadi game da ranar sa’a makusanciya, a 

lokacin da zukata za su cika da nadama. Babu wani masoyi ga azzalumai, 

kuma babu wani mai ceto da za a yi wa da'a.  
 

 

 [40:19] Ya san abin da idanu ba za su iya gani ba, da abin da sadarin hakali 

ke boyewa. 

  

 

[40:20] Kuma ALLAH Shi ke yin hukunci da gaskiya, alhali kuwa abin 

bautawan da suke kira baicinSa, ba su yin hukunci da kome. ALLAH, Shi ne 

Mai ji, Mai gani.  
 

 



[40:21] Shin, ba su yi yawo ba ne, a cikin qasa domin su ga yadda aqibar 

wadanda suka kasance a gabaninsu ta zama? Da su ne mafi tsananin qarfi, 

da kufaifan aiki a cikin qasa, amma ALLAH Ya azabta su saboda 

laifuffukansu, kuma bbabu wani abin da ya kare su daga ALLAH. 

  

 

[40:22] Dalili haka shi ne manzanninsu sun je masu da hujjoji bayyanannu, 

amma sai suka kafirta, a kan haka sai ALLAH Ya azabtad da su. Shi Mai 

qarfi ne, Mai tsananin azaba. 

  

 

Musa 

 

[40:23] Mun aika Musa da ayoyinMu da kuma bayyanannen dalili. 

  

 

[40:24] Zuwa ga Fir'auna da Hamana da Karuna. Amma suka ce, "Mai sihiri 

ne, maqaryaci."  

 

 



[40:25] Sa'an nan, a lokacin da ya gwada masu gaskiya daga wurinMu, suka 

ce, "Ku kashe yaran wadanda suka yi imani tare da shi, kuma ku rayar da 

‘ya’yansu mata " Kamar haka makircin kafirai yake na mugunta  

  

 

Musa Da Fir’auna 

 

[40:26] Fir'auna ya ce, "Ku bar ni in kashe Musa, sa’annan ya kira 

Ubangijinsa. Domin ina tsaron kada ya gurbanta addininku, ko ya yada 

barna a cikin qasa." 

  

 

[40:27] Sai Musa ya ce, "Na nemi tsari da Ubangijina da Ubangijinku, daga 

dukan makangari, wanda ba shi da imani da ranar hisabi."  
 

 

Allah Ba Ya Shiryar Da Mai Qarya 



[40:28] Wani mutum mumini daga dangin Fir'auna, wanda ya boye 

imaninsa, ya ce, "Yaya za ku kashe mutum domin ya ce Ubangijina ALLAH 

ne, alhali kuwa ya gwada maku hujjoji bayyanannu daga Ubangijinku? Idan 

shi maqaryaci ne, to, qaryansa na kansa, kuma idan mai gaskiya ne, to, sai 

ku amfana daga abin da yake yi maku wa'adi zai same ku. Lalle ne ALLAH 

ba Ya shiryar da wanda yake mai barna, mai yawan qarya." 

  

 

[40:29] "Ya ku mutanena, yau kunã da mulki, kuma ku ne marinjaya a cikin 

qasa. Amma wane ne zai taimake mu daga azabar ALLAH idan ta zo mana?" 

Fir'auna ya ce, "Ku dai kawai ku ba abin da na ga ya fi dacewa; zan shiryar 

da ku ga hanyar shiryuwa." 

 

 

 

  

 

[40:30] Wanda ya yi imani ya ce, "Ya mutanana, ina ji maku tsoron misalin 

abin da ya auku da abokan gaban da suka gabata." 

  

 

[40:31] "Misalin abokan gaban Nuhu da Adawa da Samudawa da wadanda  

ke a bayansu. ALLAH ba Ya nufin zalunci ga bayinSa."  



 

 

[40:32] "Ya mutanena, ina ji maku tsoron ranar kiran taro." 

  

 

[40:33] "A ranar da za ku yi fatan juya ku tsere ku gudu. Amma babu wani 

abin da zai iya kare ku daga ALLAH. Wanda ALLAH Ya batar to, babu wani 

abu mai iya shiryar da shi." 

  

 

Wane ne, Manzo Na Qarshe? 

Wani Halin Jidalin Mutum 

 

[40:34] "Yusif ya zo maku daga gabani, da hujjoji bayyanannu, ba ku gushe 

ba da shakka da abin da ya zo maku da shi, har a lokacin da ya mutu kuka 

ce, 'ALLAH ba zai sake aikowa da wani manzo ba, a bayansa.(Shi ne 

manzon qarshe)!** Kamar haka ALLAH ke batar da wanda suke masu 

barna, masu shakka!" 

 

*40:34 Yahudawa ba su yi imani da Masiha ba sa’ad da ya zo masu, Kirista 

ba su yi imani da Muhammad ba sa’ad da ya zo masu, kuma mafi yawan 

Muslimai na zamani sun yi imani da cewa Muhammad ne manzo na qarshe. 

A kan wannan kuskuren ne suka qi karban manzon Allah na Wa’adi. We koya 

daga 3:81-90 da 33:7 cewa wadanda suka qi karban dokan Alqur’ani, su yi 



“imani kuma su goyi bayan manzon Allah na Wa’adi” ba Muslimai ne ba 

kuma. Dubi Shafi 2 & 26. 

**40:34 Abin lura ne cewa mun sami sunan “Rashad” a cikin haruffan 

harshen Larabci daidan ayoyi hudu kafin dokan hana cewar “manzon 

qarshe,” da kuma ayoyi hudu a gabaninta.  
 

 

[40:35] "Wadanda suke jayayya da ayoyin ALLAH, ba tare da wani dalili ba. 

Wannan halin jidalin ne mafi girma ga abin qin jini a wurin ALLAH da 

wadanda suka yi imani. Kamar haka ALLAH ke rufe zukatan dukan masu 

girman kai, mai tilastawa." 

  

 

[40:36] Fir'auna ye ce, "Ya Hamana, Ka gina mini bene, in kai ga qofofi." 

 

 

[40:37] "Qofofin sammai, domin in ga abin bautawar Musa. Ina zaton qarya 

yake yi." Kamar haka dai aka qawace wa Fir'auna da munanan ayyukansa, 

kuma aka hana shi daga bin tafarki mai kyau. Mugayen ayyukan Fir'auna 

sun kasance munana matuqa."  



 

 

[40:38] Wanda ya yi imani ya ce, "Ya mutanena, Ku bi ni, zan shiryar da ku 

tafarki mai kyau."  
 

 

[40:39] "Ya mutanena, wannan rayuwa ta duniya na dan jin dadi ne kawai, 

Lahira ita ce gidan tabbata." 

  

 

Ma’amala Mafi Kyau 

 

[40:40] "Wanda ya aikata mummunan aiki to, za a saka masa ne daidan 

misalinsa, kuma wanda ya aikata aiki na qwarai-namiji ko mace-alhali kuwa 

shi mumini ne, to,wadannan za su shiga Aljannah, wurin da za ciyar da su a 

cikinta, ba tare da wani lissafi ba." 

 

  
 



 

Ba Misira Mai Imani Yana  

Muhawara Da Mutanensa 

 

[40:41] "Ya mutanena, sa’ad da ni, ina kiran ku zuwa ga tsira, ku kuwa 

kuna kira na zuwa ga wuta." 

  

 

[40:42] "Kuna kira na zuwa ga in kafirta da ALLAH, kuma in yi shirki da Shi, 

da abin da ban san kansu ba. Ni kuwa ina kiran ku zuwa ga Mabuwayi ne, 

Mai gafara."  
 

 

[40:43] "Haqiqa ne abin da kawai kuke kira na zuwa gare shi, ba ya da wani 

asali a nan duniya, ko a Lahira, kuma lalle makomarmu zuwa ga ALLAH 

take, kuma lalle mabarnata su ne 'yan wuta."  
 

 

[40:44] "Wata rana za ku tuna abin da nake gaya maku, kuma na bar 

wannan al'amarina zuwa ga ALLAH; ALLAH Mai gani ne ga bayinSa." 



  

 

[40:45] Sai ALLAH Ya kare shi daga munanan makircinsu, alhali kuwa 

mummunar azaba ta wajaba ga mutanen Fir'auna. 

  

 

Lokacin Da Suke Cikin Kabari: 

Wasu Mugayen Mafaltai A Kowane Lokaci 

 

[40:46] Za gitta masu wuta dare da rana, kuma a ranar da Sa'a ta tsaya, za 

ce: "Ku shigar da mutanen Fir'auna a mafi tsananin azaba."  
 

 

[40:47] Kuma a lokacin da suke husuma a cikin wuta, mabiya za su ce wa 

shugabanninsu, "Da mu mabiya ne gare ku, to, shin, za ku rage mana 

bangaren wannan wuta?" 

  



 

[40:48] Shugabannin za su ce, "Mu duka muna cikinta tare. ALLAH Ya yi 

hukunci a tsakanin bayinSa."  
 

 

An Makara 

 

[40:49] Wadanda suke a cikin wuta za su ce wa matsaran Jahannamah, "Ku 

roki Ubangijinku Ya dan raga mana azaba ko da na yini daya ne."  
 

 

[40:50] Za su ce, "Ashe, manzanninku ba su je maku da hujjoji bayyanannu 

ba?" Za su ce, "Na'am, sun je" Za su ce, "To, ku ta roqo; roqon kafirai, a 

kowane lokaci banza ne.”  
 

 

Tabbacin Nasara; Tun Daga Duniya Da Har Abada 

 

[40:51] Lalle ne, Muna taimakon manzanninMu da wadanda suka yi imani, a 

cikin rayuwar duniya da ranar da za tara shaidu. 



  

 

[40:52] A ranar nan tuban azzalumai ba zai amfanesu ba, kuma suna da 

la'anta, kuma suna da munin makoma. 

 

 

Darasi Daga Tarihi 

 

[40:53] Mun bai wa Musa shiriya, kuma Muka gadar da Bani Isra'ila Littafi.  

 

 

[40:54] (Tarihinsu) darasi ne da tunatarwa ga ma'abuta hankali.  
 

 

[40:55] Saboda haka, ka yi haquri, saboboda lalle ne wa'adin ALLAH 

gaskiya ne, kuma ka nemi gafara ga zunubinka, kuma ka yi tasbihi da gode 

wa Ubangijinka, maraice da kuma wayewar safiya.  



 

[40:56] Lalle wadanda suke jayayya a kan ayoyin ALLAH, ba tare da wani 

hujja ba, suna fallasa girman kai ne da ke boye a cikin zukatansu, kuma su 

ma basu sani ba. Saboda haka ka nemi kariya daga ALLAH; Shi ne Mai ji, 

Mai gani.  
 

 

Ginin Kaunun Sammai Na Ban Mamaki 

 

[40:57] Halittar sammai da qasa, ita ce mafi ban mamaki daga halittar 

mutane, amma mafi yawan mutane ba su sani ba. 

  

 

[40:58] Kuma makaho da mai gani ba su daidaita, ba kuma wadanda suka 

yi imani suka aikata ayyukan qwarai, daidai da masu zunubai ba. Qalilan ne 

kawai kuke yin tunani. 

  



 

[40:59] Lalle Sa'a (tashin alqiyamah) mai zuwa ce, babu shakka a gare ta, 

amma mafi yawan mutane ba su yin imani. 

  

 

Addu’a: Awa Ibada Ce 

 

[40:60] Ubangijinku Ya ce, "Ku kira Ni, sa’annan zan amsa maku  Lalle 

wadanda suka riqa da girman kai su bauta Mini, za tilasta su, su shiga 

Jahannamah." 

 

*40:60 Addu’a da roqon Allah ga bukatan kome, ko da abubuwan jin dadin 

duniya ne, shi ma yana matsayin ibada. Shi ya sa aka yi umurnin roqon 

Allah a duk lokacin da muke da wani bukata. Shi arne ba zai taba roqon 

Allah ga bukatan kome ba.  

  

 

[40:61] ALLAH ne Wanda Ya sarrafa maku dare domin ku huta a cikinsa, da 

rana mai haskawa. ALLAH Ma'abucin falala ne a kan mutane, amma mafi 

yawan mutane ba su godewa. 



  
 

 

[40:62] Wannan shi ne ALLAH Ubangijinku, Mahaliccin dukan kome. Babu 

abin bautawa sai Shi. Ta yaya za ku karkata?  
 

 

[40:63] Wadanda suke karkatawa, su ne wadanda suka kasance suna 

jayayya da ayoyin ALLAH. 

  

 

[40:64] ALLAH Shi ne wanda Ya sanya maku qasa tabbatacciyan wurin 

rayuwa, da sama ginanniya mai sa karaya, kuma Ya yi maku fasali, sa'an 

nan Ya kyautata fasalinku. Kuma Shi ne Ya azurta ku da abubuwa masu 

dadi.* Wannan Shi ne ALLAH Ubangijinku; fa tabaraka ALLAH, Ubangijin 

halittun talikai. 

 

*40:64 Dubi Sharhin [15:20; 20:54; 25:2; da 35:12-13] 

  



 

[40:65] Shi ne Mai rai; babu abin bautawa sai Shi. Saboda haka ku kira Shi, 

Shi kadai, da kuma tsarkake addini a gare Shi, Shi kadai. Godiya ta tabbata 

ga ALLAH Ubangijin halittu. 

  

 

 

Gabanin Rahmah Ta Sauka A Kansa, 

Da Muhammad Mai Shirka Ne 

 

[40:66] Ka ce, "An hana ni in bauta wa wadanda kuke kira baicin ALLAH, a 

lokacin da hujjoji bayyanannu suka zo mini daga Ubangijina. Kuma an 

umurce ni in sallama ga Ubangijin halittu."* 

 

*40:66 Lafazin kalman harshen Larabci “Nahaa” wanda aka yi amfani da ita 

a cikin wannan ayah, tana alamantad da hana wani abu ne wanda ake 

gudanarwa. Dubi misalin yin amfani da kalma iri daya a cikin 4:171. Kuma a 

duba 93:7.  
 



 

[40:67] Shi ne Wanda Ya halitta ku daga turbaya, sa'an nan daga maniyyi, 

sa'an nan daga jinin tayi mai lilo, sa'an nan Ya fito da ku kuna jariri, sa'an 

nan Ya sa ku isa ga balaga, sa'an nan kuka kasance tsofafi-wadansu daga 

cikinku, akwai wanda ake karban ransu da wuri. Kuma kuna kaiwa ga ajali 

ambatacce, la’alla ko za ku hankalta. 

  

 

[40:68] Shi ne Wanda ke rayarwa, kuma Yake kashewa. Idan zai hukunta 

wani al'amari, Yana cewa ne gare shi kawai, “kun-fayakun”  (ka kasance 

sai ya kasance). 

 

 

[40:69] Shin, ko kun lura da wadanda suke jayayya da ayoyin ALLAH, da 

yadda suka karkata? 

  
 



 

[40:70] Su ne wadanda suka qaryata Littafin, da kuma da abin da Muka aika 

Manzanninmu da shi. To, za su sani. 

  

 

[40:71] A lokacin da mari zai kasance a cikin wuyoyinsu, kuma za yi amfani 

da sarqa ana jan su. 

  

 

[40:72] A cikin tsananin zafin,* sa'an nan a cikin wuta, ana babbaka su. 

 

*40:72 Wadanda ba su yi shirin kansu ba, za su sha wahala mai yawan 

gaske a gaban Allah, a Ranar Alqiyamah. Ba za su iya kasancewa kusa da 

Allah ba, saboda rashin isashen yin girma da cin gaban rayukansu. Na yi 

amfani da kalman “Tsananin zafi” domin bayyana ainihin wannan halin 

[55:44]. Ana samun kammalan shirin kai, ta hanyan ibadu wanda Allah ya yi 

umurni da su, irin su tsayar da Sallah.   
 

 

[40:73] Sa'an nan za tambaye su, "Ina abin da kuke shirka da su, 

  

 

Ashe, Ba Kome Ne Suke Bautawa Ba 



[40:74] "baicin ALLAH?" Za su ce, "Sun shika mu  Tun da can, sa’ad da 

muke bautansu, ashe ba kome muke bautawa ba ” Kamar wannan ne 

ALLAH Yake batar da kafirai. 

  

 

[40:75]  Domin da kun ksance kuna murna da addinin qarya, a cikin qasa ba 

da haqi ba, kuma da kukan girmama su. 

  

 

[40:76] Ku shiga qofofin Jahannamah, wurin da za ku yi zama na dauwama. 

Wannan shi ne mazaunin zullumi.  
 

 

[40:77] Saboda haka ka yi haquri, saboda wa'adin ALLAH gaskiya ne. To, 

ko da Mun nuna maka wadansu (azaba) da Muka yi masu wa'adi, ko kuma 

Muka karbi ranka gabanin wannan, to, zuwa gare Mu za mayar da su.  
 



 

Izinin Allah Ga Mu’ujizan  

Riyadiyan Alqur’ani* 

 

[40:78] Mun aika wasu Manzanni daga gabaninka-daga cikinsu akwai 

wadanda Muka ambata maka labarinsu, kuma daga cikinsu akwai wadanda 

ba Mu ambat labarinsu ba gare ka. Ba ya yiwuwa ga wani manzo ya zo da 

wata ayar mu'ujiza ba tare da iznin ALLAH ba.* Sa'an nan idan umurnin 

ALLAH ya tabbata, sai gaskiya ta rinjaya, sai kuma a fallasa masu qarya da 

wulakantawa. 

 

*40:78 Mun koya daga 17:45-45; 18:57, da 56:79 cewa kafirai ba su da 

daman shigan Alqur’ani (watau fahimtarsa); mu’minai ne kawai da masu 

neman sanin gaskiya Allah ke baiwa daman fahimtarsa. Shifran Radiyan 

Alqur’ani, “Daya daga cikin mu’ujizai” [74:30-35], Allah Ya ba da izininsa, 

kuma aka bayyanata, ta hanyan manzonSa na Wa’adi (Shafi 2).    
 

 

[40:79] ALLAH ne Wanda Ya halitta maku dabbobi; wadansu kuna hawa, 

kuma wadansu kuna ci.  
 



 

[40:80] Kuma suna yi maku wadansu qarin amfani wanda ke cika maku 

wadansu bukatu masu yawa. Kuma a kansu, duk da jirage ana daukanku.  
 

 

[40:81] Kamar haka ne Ya nuna maku ayoyinSa. To, wane ayoyin ALLAH za 

ku iya kaudawa? 

  

 

[40:82] Shin, ba su yi yawo ba ne a cikin qasa, domin su gani yadda aqibar 

wadanda ke gabaninsu ta kasance? Da sun fi su yawa, da yawan qarfi, da 

kuma mallakar gurabun sana'o'i a cikin qasa. Amma duk da haka, dukan 

abin da suka tanada bai taimaka masu ba.  
 

 

[40:83] A lokacin da manzanninsu suka je masu da hujjoji bayyanannu, 

suka ta murna da abin da suka gada, kuma abin da suka kasance suna izgili 

da shi ya sa fadiwa ta wajaba a kansu.  
 



 

Allah KADAI 

 

[40:84] Sa'an nan a lokacin da suka ga azabarMu suka ce, "Yanzu mun yi 

imani da ALLAH Shi KADAI, kuma mun kafirta da abin da muka kasance 

muna shirka da su." 

  

 

An Makara 

 

[40:85] Imaninsu, sa’annan, bai amfaninsu ba ko kadan, a lokacin da suka 

ga azabarMu. Irin haka ne Sunnar ALLAH wanda aka shinfida domin a 

sarrafa bayinSa da shi; kowane lokaci kafirai masu hasara ne.  

 
 


